
Los meses 
 
Sabètz perqué lo mes de febrièr a pas que 28 jorns ? O vos vau contar. 
 
Autres còps, fa d’aquò bèl temps, Genièr, Febrièr e Març avián 30jorns cadun. Éran de meses 
egals. Pr’aquò, Febrièr qu’èra aquí al mièg, voliá èsser un bocin capmèstre. Voliá èsser coma 
Julhet e Agost : aver 31 jorns. Mas cossí far per aver 31 jorns ? I aviá pas qu’una causa de far. 
 
Decidiguèt d’anar veire Genièr e li prepausèt de jogar un jorn de son mes. Lo que ganhariá lo 
jorn lo prendriá a l’autre. 
Genièr èra pas tròp d’acordi per jogar mas fin finala joguèt. E Febrièr perdèt. Alara Genièr 
diguèt :  

-“Bon ai ganhat, lo jorn, lo te preni.” 
Febrièr n’aguèt pas pus que 29. Tanben foguèt un pauc contrariat. De diguèt : 

-“I a pas qu’una causa de far ! Se cal ratrapar sus Març !” 
Alara anèt trobar Març per jogar dos jorns amb el. Mas quand Març vegèt aquò, li diguèt : 

-“Mas siás capbord ! Ieu te vòli pas jogar !” 
Alara Febrièr la rambalèt, li repoteguèt. A fòrça, acabèt per lo decidir de ne jogar un. E lo 
joguèron. Solament Febrièr lo tornèt pèrdre. Fa que Març i diguèt : 

-“L’ai ganhat, lo te preni !” 
Es dempuèi aquel temps que febrièr a pas que 28 jorns. 
Solament los autres meses lo planhièron. L’anèron trobar e decidiguèron de far una pichòta 
quista per i balhar un jorn de mai cada quatre ans. 
 

Passèri pels bòsques 

I trapèri de clòsques 

Passèri per ciutat 

I trapèri de pavats 

Me’n tornèri vos veire 

Per vos o far creire 

Mots amagats 

B T A T U I C T V S 

S Ò H C K N O I E T 

T F S L R R I U I R 

A M G Q N E Q F R A 

V Q T È U S I B E P 

A A R V Ò E T R P È 

P I J L H F S X E R 

I U C P A S S È R I 

 

BÒSQUES CIUTAT CLÒSQUES 

CREIRE PASSÈRI PAVATS 

TORNÈRI TRAPÈRI VEIRE 
 


